
यस अध्यायको निम्ति पढ्नुहोस्: यूहन्ना ११:४८÷५०, १ यूहन्ना २:१५÷१७, १ कोरन्थी ९:१९÷२७, यूहन्ना ३:३÷८, १ कोरन्थी १६:१९।
स्मरण गर्नुपर्ने सूत्र: ×म स्वतन्त्र व्यक्ति हुँ। ममा कसैको अधिकार छैन। तर मेरो आफ्नो स्वइच्छाले आफूलाई सबैको सेवक वा दासै हुन म बनाउँदछु। किनभने सबैको निम्ति सेवक हुने मेरो लक्ष्य एउटै छ: त्यो हो जतिसक्यो त्यत्ति धेरै मानिसहरूलाई ख्रिष्टको पक्षमा म ल्याउन सकुँ।"(१ कोरन्थी ९:१९ रूपान्तरित)।
मूल बिचार: बाइबलको समयमा थेसलोनिकाको जीवनशैली कस्तो थियो भनेर छोट्करीमा थाहा पायौँ भने त्यहाँका जनताहरूलाई सुसमाचार सुनाउन पावल कत्तिको तयार भएको रहेछ भन्ने ज्ञान हामी पाउन सक्दछौँ।
 
पश्चिमी सभ्यताको जड भएको ग्रीक देशको शहर थेसलोनिकाको संक्षिप्त इतिहास, साहित्य र पुरातत्व अर्थात् पुरिएर रहेका ऐतिहासिक वस्तुहरूलाई खनेर निकालिएको सामग्रीबाट हामीलाई के भन्छ सो अध्यायको मुख्य केन्द्रविन्दु  हो।
   
यस अध्यायको सामग्री दुई कारणले महत्त्वपूर्ण छन्। प्रथमत: पावलका श्रोता र पाठकवर्गहरूले उनलाई कसरी बुझेका थिए सो हामीलाई थाहा पाउन सहायता गर्दछ। यो ज्ञान थाहा पाइयो भने पावलका लेखहरूको अर्थ स्पष्ट रूपमा हामीलाई बुझाइ दिन्छ। चर्च र समाजमा पावलका वचनहरू कत्तिको प्रभावित पारेका थिए भनेर पनि त्यस सामग्रीले हामीलाई बुझाउन सहायता गर्न गर्न सक्दछ।
   
दोस्रोमा, जति हामीले थेसलोनिकका मानिसहरूका आस्था, संस्कार र बिचारहरूलाई थाहा पाउँछौँ त्यत्ति पावलले के भनिरहेको थियो भन्ने कुरालाई अझ राम्रोसँग बुझ्न सक्दछौँ। यदि सुसमाचार प्रचार गर्नु छ भने पावलले गलत बिचारलाई पनि सच्च्याउनुपरेको थियो।
  बाँकि १ र २ थेसलोनि पत्रको अध्ययनको पृष्ठभूमीलाई यस अध्यायले कायम गर्नेछ।
१॰ बिदेशी रोमीहरू थेसलोनिकामा आइपुग्छन् (यूहन्ना ११:४८÷५०)
    
यूहन्ना ११:४८÷५० पढ्नुहोस्। प्रथम् शताव्दीमा रोमले त्यस ताकाका विश्वको राजनैतिक र धार्मिक संस्थाहरूलाई प्रभावित पारेका थिए। येरुसलेम र प्यालेस्टाइनको धार्मिक र राजनैतिक जीवनलाई पनि रोमले कसरी प्रभावित पारेको थियो? 
   
ई॰पू १६८ तिर ग्रीक देश विभिन्न शहरी राज्यहरूमा विभाजित भएका थिए। ती राज्यहरूमा आफसी गृहयुद्धहरू भइरहन्थे। एक शहरले अर्को शहरलाई हमला गर्दथे। यसले गर्दा आफ्ना छिमेकी शहरहरू शत्रु हुन्थे। ग्रीक देशमै रहेको थेसलोनि शहरले रोम राज्यका सैन्यहरूलाई स्थानिय शत्रुहरूबाट सुरक्षित हुन निम्त्याइएको थियो। गृहयुद्धको बेलामा थेसलोनिकीका रोमीहरूको पक्षमा उभिएकोले तिनीहरूलाई स्वायत्ता दिएको थियो। यसले गर्दा रोमी साम्राज्यको उपनिवेश भएर पनि थेसलोनि एक स्वतन्त्र शहर हुनपुगेकोथियो। यसको अर्थ स्वायत्त शहर भएकोले स्थानिय जनताहरूले आफ्ना वन्दव्यापार, दैनिक कृयाकलाप र भविष्यलाई आफ्नै नियन्त्रणमा राख्‍न पाएका थिए। यसको परिणामले सहरका धनी र प्रतिष्ठित व्यक्तिहरू पहिलाको जस्तै जीवन बिताउन स्वतन्त्र थिए। त्यसकारण पावलको समयमा रोम र त्यसको सम्राटको कडा समर्थक धनीवर्गहरू थिए। तर सर्वसाधारण जनताहरूको जीवन ती धनीहरूको जस्तो सुविधायुक्त र रमाइलो थिएन। विशेष गरेर तिन कारणले मजदूर वर्गहरूको जीवन दु:खदायी तथा कष्टकर थियो।
    
प्रथमत: रोमीहरूले आर्थिक रूपमा त्यस शहरलाई कष्टकर बनाएका थिए। त्यहि शहरमा नेताहरूको उथलपुतल भइरहनेभएको कारण र छिमैकी देशको हमला वा त्यसको त्रासले गर्दा उनीहरूको आर्थिक व्यवसायमा धक्का पुगिरहेको हुन्थ्यो। नाजुक आर्थिक अवस्थाले गर्दा गरिबहरू झन गरिबै भइरहेका हुन्थे। धनीहरूलाई नाजुक आर्थिक अवस्थाले त्यत्तिको धेरै असर पारेको थिएन। तर समय बित्दै जाँदा त्यो समस्या देखा पर्न कम भएर गएको थियो।
   
दोस्रोमा थेसलोनिका शहर स्वायत्ता भएकोले प्रायजसो त्यस शहरको संचालन स्थानिय व्यक्तिहरूले नै गरेका थिए। यद्यपि, रोमको अगाडि तिनीहरू शक्तिविहिन थिए। कतिपय समयमा स्थानिय हाकिमहरूलाई निकाले अरू नौलो हाकिमहरूलाई खटाइदिन्थे। किनभने रोमप्रति वढी बफादार भएकाले ती नौलो वा विदेशी हाकिमहरूलाई त्यस शहरमा शासन गर्न नियुक्ती गर्दथे। त्यसकारण आफूहरूलाई बिदेशी देशले शासन चलाएकोमा कतिपय मानिसहरू असंतुष्ट भएको थियो। त्यसकारण समय बित्दै जाँदा विदेशी शक्ति रोमको नियन्त्रणलाई थेसलोनिका मानिसहरूले मन नपराउन थालेका थिए।
    
तेस्रोमा, रोमीहरूले थेसलोनिकीहरूलाई आफ्नो फायदाको निम्ति प्रयोग गर्न थालेका थिए। थेसलोनिकीका मानिसहरूबाट रोमीहरूले कर असुल्न थालेका थिए। तिनीहरूको उव्जाएका खेतबारीका र स्थानिय अरू उत्पादनहरूमा कर लगाइन्थ्यो। ती करहरू रोमी साम्राज्यको बहुआवश्यकता पूर्तीको निम्ति प्रयोग गरिन्थे।  अमूल्य पत्थर तथा  खनिज पदार्थहरू खनेर रोममा लगिन्थ्यो।
   
हो, यहूदीहरूको निम्ति  थेसलोनिका केहि हदसम्म ठिकै थियो। तर रोमी शासनले स्थानिय समाजमा समस्या तथा तनाव पैदा भइरहेको थियो। विशेष गरेर त्यस तनावको चापमा गरिब र मजदूरवर्गहरू बढि परेका थिए। समय वित्दै जाँदा, त्यस परिस्थितिले गर्दा ती थेसलोनिका जनताहरूमा निराशका बादलले छोप्न थालेका थिए। जसको फलस्वरुप केहि न केहि परिवर्तन होस् भनि थेसलोनिका शहर राज्यका उकुसमुकुस भएका  जनताको चाहना थियो।
   
तपाईँको चर्च जुनसुकै देशमा वा समाजमा होस्, त्यसलाई केहि न केहि हदमा देशको राजनिति परिस्थितिले असर पारिरहेको हुन्छ। वर्तमान अवस्थामा के देशको राजनैतिक परिस्थितिले तपाईँको चर्चलाई केहि असर पारिरहेको छ?  तपाईँको चर्च जहाँ भएपनि त्यसले स्थानिय समाजको उत्थान र सुधार गर्नको निम्ति के के गर्न सकिन्छ?  देशको हितको निम्ति केहि सकारात्मक योगदान दिने नैतिक जिम्मेवारी के तपाईँको चर्चले लिएको छ?
२॰ रोमको समस्यालाई समाधान गर्न गैर÷इसाई जवाफ (१ यूहन्ना २:१५÷१७)
   
शक्तिविहिन अर्थात् निरिह थेसलोनिकीहरूमा भएका समस्या समाधान गर्न येशूलाई विश्वास नगर्ने मानिसहरूसँग उपाय थियो। कबिरस भन्ने धर्म थेसलोनिकामा फैलिएको थियो। त्यस धर्मको आध्यात्मिक जागरण त्यस शहरका मानिसहरूमा लोकप्रिय थियो। कबिरस भन्ने मानिसबाट सुर गरिएको त्यो धर्म गरिबहरूलाई आकर्षित गरेका थिए। आफ्नै दुई दाजुभाइहरूद्वारा त्यस कबिरसको हत्या भएको थियो। उसलाई राजालाई जस्तै सरसम्मान गरेर गाडेको थियो। अनि मानिसहरूले त्यस कबिरसलाई महान् शहिद, बिर तथा उद्धारकर्ताको रूपमा हेरेका थिए।
   
मजदूर, गरिब, निमुखा वर्गका मानिसहरूले त्यो कबिरस जीवितै छन् भनेर विश्वास गर्दथे। उसमा अलोकिक शक्ति थियो भनेर उसमाथि तिनीहरूको आस्था थियो। मानिसहरूलाई सहायता गर्न कबिरस बेलाबेलामा अदृष्य रूपमा विभिन्न अवतार लिएर जीवित भएर आउँछ भन्ने किवदंती थियो। गरिब तथा मजदूर वर्गलाई न्याय र उद्धार गर्न एक दिन कबिरस फर्केर आउनेछ र साथै आफ्नो शहरलाई स्वतन्त्र बनाउनेछ, त्यसको महान् गरिमालाई फेरि फर्काउनेछ भनेर मानिसहरूमा विश्वास थियो। जसरी बाइबलले हामीलाई आशा दिन्छ त्यसरी नै गरीबहरूको आशा केन्द्र त्यस कविरस धर्म वा संम्प्रदाय थियो। 
   
अझ त्यस कविरसलाई पूजा गर्ने धर्ममा बलिप्रथा भएकोले अझ चासोको विषय हुन गएको थियो। उसको सम्मानको निम्ति मानिसहरूले उसको मूर्तीको अगाडि जन्तु जनावरहरूलाई बलि चढाएर रगत बगाउँथ्यो। त्यसो गर्दा कबिरस मानिसदेखि प्रसन्न हुन्छ र पापबाट क्षमा पाउँछ भनेर विश्वास गरिन्थ्यो। यस परिप्रेक्ष्यमा पावलले पनि येशूको रगतबाट मानिसहरूको पाप क्षमा गरिन्छ भनेर प्रचार गर्दा झट्ट हेर्नेबेलामा येशूको धर्म र कबिरसको धर्म नबाँझिएको देखिन्थ्यो। रगतबाट दोषबाट मुक्ति हुन्छ भन्ने कविरस धर्मले सिकाएको हुनाले येशूको बारेमा सुन्दा तिनीहरू अचम्म मानेका थिएनन्। फेरि त्यस कविरस धर्मले मानिस मानिसमा भएको भेदभाव पनि हटाइन्थ्यो। धनी र गरीब समान छन् भनेर त्यस कविरस धर्मले सिकाउँथ्यो। समाजका सारा वर्गलाई समान रूपमा व्यवहार गर्ने त्यस कविरस धर्मको विशेषता थियो।
    
तर एउटा घट्लाग्दो विषय पनि हामीले ख्याल गर्नुपर्दछ। चक्रवर्ती सम्रातहरूलाई देवता मानेर पूजा गर्ने चलन सम्रात सीजर अगस्टसले सुरू गरेको थियो। कबिरसको अवतार त सम्रात सीजर हुन् भनेर रोमीहरूले सिकाएका थिए। कविरसलाई हृदयदेखि  मानिसहरूले गर्ने आदर र सम्मान अब सीजरलाई दिनुपर्छ भन्ने रोमी आधिपत्यका मुनी रहेका जनतालाई सिकाउन थालेको थियो। अनि मानिसहरूले गरीबको आस्था केन्द्र मजदूर योद्धा कविरसको सट्टा शक्तिशाली सम्रात सीजर हुन गएकोले मजदूर वर्गलाई राहत र आशा दिने व्यक्तिप्रतिको आस्थामा कमी हुँदै गएको थियो।   यसले गर्दा, सर्वसाधारण गरीब जनतामा धर्मप्रति हुने आस्था सेलाएर गएको थियो। थेसलोनिका गरीब र मजदूर वर्गका मानिसहरू अर्थपूर्ण धर्म बिहिन हुनपुगेका थिए। यदि थेसलोनिकामा कोहि मानिस कविरसको अवतार लिएर आयो भनेर सिकाइयो भने त्यो व्यक्ति रोमी शक्तिको बिरोधीको रूपमा लिइन्थ्यो। त्यो डर राजा वा सम्रातलाई देवता मान्ने चलनको उपज थियो।
   
जब रोमले थेसलोनिकामा आफ्नो आधिपत्य जमाए तब रोमीहरूले त्यहाँका मानिसहरूको हृदयमा भएको कविरसप्रतिको आस्थालाई चुँडेका थिए। यसले गर्दा गरीब र मजदूरवर्गका मानिसहरूको हृदयमा आध्यात्मिक रित्तो हुन भएको थियो। त्यो रित्तो ठाउँलाई सुसमाचारले मात्र भर्न सकिन्थ्यो। कबिरसमाथि गरिएको आस्था, आशा र सपना अब येशूले पूरा गर्नुहुनेछ भन्ने शिक्षा थेसलोनिका जनमानसमा फैलिएको थियो। बर्तमान अवस्थामा सत्य शान्ति दिने र अनन्त जीवनको प्रतिज्ञा दिने सन्देश भएकोले तिनीहरूको बीचमा सुसमाचार लोकप्रिय हुनु स्वभाविकै थियो। फेरि येशूको दोस्रो आगमनको बारेमा सुन्दा त पिल्सिएका जनताहरू सुसमाचारप्रति आकर्षित भएका थिए।
    
१ यूहन्ना २:१५÷१७ पढ्नुहोस्। (साथै उपदेशक २:१÷११ पनि पढ्नुहोस्)। यहाँ के विशेष सत्यतथ्य औँल्याइएको छ? संसारले दिन नसक्ने वा संसारका कुनै पनि वादले नदिने तर हामीलाई दिइएको आशा ती पदहरूले देखाउँदछन्?
३॰ थेसलोनिकामा सुसमाचार फैलिन्छन् (१ थेसलोनि ९:१९÷२७)
   
थेसलोनिका गैर÷यहूदीहरूले सुसमाचारलाई किन सजिलैसँग ग्रहण गरे भन्ने कुरालाई हामीले अघिल्लो बुँदामा हेरेका थियौँ। थेसलोनिकामा आउनु अघि पावललाई कविरस धर्मको बारेमा केहि थाहा थियो कि थिएन भन्ने कुरा हामीलाई थाहा छैन। तर आत्मिक रूपमा भोको भएका स्थानिय बासिन्दाहरूमा अभिषेक गरिएको मसीह तथा उद्धारकर्ताको बारेमा दिइएको पावलको सुसमाचार सजिलैसँग भिज्न पाएको थियो। 
    
जब सुसमाचार थेसलोनिकामा प्रचार गरियो तब मजदुर तथा निम्नस्तर वर्गका मानिसहरूले त्यसलाई ग्रहण गर्न तयार भएको थियो। अनि बहुसंख्यक जनताहरूले येशूको सुसमाचारलाई विश्वास गरे। सुसमाचारको गहिरो अर्थलाई पनि तिनीहरू सिक्न तयार थिए। सरकारको विरुद्ध विद्रोह गर्न कविरस धर्मले मानिसहरूलाई तयार पारेको थियो।  त्यसले मानिसहरूको आचरणहरूमा असर पारेको थियो। शायद ती मध्ये मानिसहरूमा विद्रोही भावना सल्किरहेको थियो। सरकारको खिलाफमा जानु गलत हो भनेर आफ्ना दुई पत्रहरूमा पावलले भन्न खोजिरहेको हुनुपर्दछ (१ थेसलोनि ४:११,१२, १ थेसलोनि ५:१४, २ थेसलोनि ३:६,७,११)।
    
१ कोरन्थी ९:१९÷२७ पढ्नुहोस्। सुसमाचार प्रचार गर्ने आधारभूत योजना ती पदहरूमा दिइएका छन्, त्यो के हो? यो योजनामा के खतरा उत्पन्न हुनसक्दछ? त्यस योजनामा दुई नितिहरू छन्। ती दुई नितिलाई कसरी संतुलनमा राख्‍ने?
   
जब सुसमाचार प्रचारकले श्रोतावर्गहरूको सपना, आशा र आवश्यकताहरूप्रति संवेदनशील हुन्छ तब त्यस सुसमाचारको प्रभाव गहिरोरूपमा जान्दछ। निसन्देह: सुसमाचारलाई मानिसहरूको हृदयमा पसाउन पवित्र आत्माले काम गरेको हुन्छ, तैपनि गवाही दिने अर्थात् सुसमाचार सुनाउनेको सन्देश र तिनीहरूको प्रार्थनाले श्रोताहरूको हृदय छोएको हुन्छ। बदलिन्दो परिस्थितिमा सेभेन्थ÷डे एडभेन्टिस्टको सन्देश सुन्न मानिसहरू तयार भएको पाइएको छ। मानव जीवनमा देहायका कारणहरूले परिवर्तनका घण्टाहरू बज्दछन्: देश संक्रमणकालिन वा अस्थिर अवस्थामा गुज्रिरहनु, आर्थिक कठिनाइको सामना गर्नु, राजनैतिक नेताहरूसँग वाक्क हुनु, लडाईँले जीवनलाई अस्तव्यस्त पार्नु, वैवाहिक जीवनमा संकष्ट हुनु, पारपाचुकेले घरको परिवारमा धक्का पुर्‍याउनु शरणार्थीको जीवन अर्थात् घरवाहर विहिन हुनु, नाजुक स्वास्थ र मृत्यु। माथि उल्लेख गरेका कतिपय कठिन अनुभवहरू ती थेसलोनिका मानिसहरूले भोगिरहेका थिए। अस्थिर मानव हृदयले अड्डा जमाएको बेलामा सुसमाचार आउनु भनेको तिनीहरूको निम्ति राहत पाउनु जस्तै थियो। यसले गर्दा ती शहरका वासिन्दाहरूमा सुसमाचार लोकप्रिय भएको थियो।
    
तर संकष्ट खपिरहेको बेलामा अर्थात् आर्थिक, राजनैतिक, सामाजिक, शारीरिक अस्वस्थय समस्याहरू भोगिरहेको बेलामा बप्तिस्मा लिने प्रायजसो मानिसहरू सुरूमा अस्थिर विश्वास भएको पनि पाइएको छ। (येशूतिर भन्दा पनि चर्चले मलाई के गर्ला भनेर चर्चको मुख ताक्ने तिनीहरूको बानीले गर्दा आत्मिक बिकासमा चासो खस्किरहेको हुन्छ)। यस्ता मानिसहरू वप्तिस्माद्वारा आफू आत्मपरिवर्तन भएको छ भनेर देखाएतापनि केहि महिनाभित्रै कतिपय विश्वासीहरू पुरानै संस्कार वा धर्ममा फर्किएको हुन्छ। पावलले सुरूमा प्रचार गरेको सत्य सन्देशलाई सुनेर थेसलोनिका कतिपय मानिसहरूले येशूलाई विश्वास त गरे, तर सत्यमा अडिग भएर बस्न चर्चका सदस्यहरूलाई धेरै महिना लागेको थियो। पावलले थेसलोनिहरूलाई लेखिएका पत्रहरूले त्यस तथ्यलाई पुष्टि गर्दछन्।
    
ख्रीष्टमा नयाँ जीवन बिताउन कतिपय नयाँ सदस्यहरू संघर्ष गरिरहेको हुन्छ। तिनीहरूको आत्मिक विकासमा तपाईँले कसरी सहयोग गर्न सक्नुहुन्छ? कुनै नयाँ वा युवा विश्वासीलाई खोज्नुहोस्। त्यससँग मित्रता कायम गरेर त्यसलाई प्रभुमा बफादारी र निष्ठावान बनाउन प्रयास गर्नुहोस्। अरूको उत्थान वा प्रोत्साहन गर्ने, विश्वासीलाई हौशला दिने सेवाकार्यले तपाईँको आफ्नै आत्मिक जीवन पनि अचम्मरूपमा सुदृध हुन्दै गएकोमा तपाईँ छक्क पर्नुहुनेछ।
४॰ ×बजारमा प्रचार गर्ने" पावल (फिलिप्पी ३:३÷८)
     
प्रथम शताव्दीको ग्रीक र रोमी संसारमा धेरै लोकप्रिय दार्शनिक तथा गुरूहरू थिए। तिनीहरू शहर बजारमा बसेर आफ्ना दर्शन, तर्क वा सोच बिचार मानिसहरूलाई प्रभावित पार्न सुनाउँथे। मानिसहरू कि व्यक्तिगत वा समूहगत भएर ती दार्शनिकहरूको कुरा चासो लिएर सुन्दथे। आज पनि शहर बजारमा उभेर कतिपयले आफ्ना धारणाहरू पोखाएको पाइन्छ।
   
मानिसहरूमा आत्मपरिवर्तन गरि आफ्ना जीवन अर्थमूलक बनाउन सकिन्छ भन्ने तर्क ती दार्शनिकहरूको थियो। आफ्ना श्रोता वा अनुयायीहरूको जीवनमा परिवर्तन ल्याउन ती दार्शनिक गुरूहरूले सार्वजनिक रूपमा वा व्यक्तिगत रूपमा आफ्ना तर्क वा विचारहरू सुनाउँथे।  श्रोतावर्गहरूको जीवनशैली र विचारधाराहरूमा शंङ्का उत्पन्न गराइ तिनीहरूको मगजलाई हल्लाइ दिन तिनीहरू प्रयास गर्दथे। त्यसले गर्दा श्रोतावर्गहरूको दिमाग नयाँ कुराहरू सुन्न र मत परिवर्तन गर्न तयार हुन्थ्यो। संकुचित बिचारधारा वा संस्कारबाट फुट्किएर नयाँ कुराहरू सुन्न तिनीहरूले मनको ढोका खुलाइ दिन्थे। मानिसहरू स्वावलम्वी बनोस्, नितिगत रूपमा चलोस्, नैतिक आचरणमा सुधार वा वृद्धी होस् भन्ने ती दार्शनिकहरूको लक्ष्य थियो।
   
आफूले प्रस्तुत गरेका तर्कहरूले आफ्ना भित्री जीवन कसरी परिवर्तन भएको छ भनेर नमूना बनेर ती दार्शनिकहरूले देखाउनु पर्दथ्यो। अनि ती नमूना बनेका दार्शनिक वा गुरूहरूले सार्वजनिक स्थलहरूमा भाषण गर्न अधिकार पाउँथ्यो। पावलको समयमा एउटा भनाई लोकप्रिय थियो, त्यो हो: ×वैद्यहरू हो, तिमीहरू पहिले आफ्नो रोग पहिला निको पार" अर्थात् ×स्वस्थ भएर देखाऊ अनि तिमीहरूको कुरा अरूले सुन्न सक्दछ।"
   
विभिन्न मानिसहरूको बिचारधाराहरूलाई प्रभावित पार्न तत्कालिन बिचारधाराहरू के छन् भन्ने विषयमा ती दार्शनिकहरूदाई थाहा पाउन आवश्यक थियो। आफ्नो चरित्र पनि चोखो राख्‍नुपर्छ र आफूले प्रस्तुत गरेका सन्देशहरू मौलिक तथा इमान्दारी हुनुपर्छ अनिमात्र अरूले आफ्ना तर्कहरू सुन्छन् भन्ने ती दार्शनिक वा गुरूहरूलाई थाहा थियो। अनुकरणीय उदाहरण बन्न ती लोकप्रिय प्रचारकहरू संवेदनशील हुन्थे।
    
त्यसकारण त्यस ताकाका लोकप्रिय गुरूहरूले प्रयोग गरेका प्रचार गर्ने प्रविधि वा निति पावलले पनि अपनाएका थिए। पावल आफै पनि सार्वजनिक स्थलहरूमा घुमेर सुसमाचार प्रचार गर्दथे (प्रेरित १७:१७, १९:९,१०)। 
    
तर ती लोकप्रिय दार्शनिकहरू र पावलको प्रचार गर्ने शैलीमा दुई महत्त्वपूर्ण भिन्नता थियो। प्रथमत: पावलले सर्वसाधारण मानिसहरू आवत जावत गर्ने ठाउँमा सुसमाचार प्रचार गर्ने काम गरेका थिए। जब मानिसहरूले सुसमाचारलाई ग्रहण गरे तब उनले विश्वासीहरूको समूह खडा गरे। त्यस समूहका विश्वासीहरू आफ्ना विश्वासमा निरन्तरता देओस् भनेर उनले प्रयास गरेका थिए। आवेशमा आएर क्षणिक विश्वास गर्ने विश्वासीहरूप्रति उनको चासो थिएन। विश्वासमा अटल भएर बस्न पावलले यी तिन निति सिकाएका थिए: विश्वासीहरू केहि हदमा संसारबाट अलग हुनुपर्दछ, एक आपसमा गहिरो भावात्मक वा आत्मिक सम्वन्ध गाँसिनु पर्दछ र विश्वासीहरू आफ्नो समूहप्रति गहिरो बफादारी हुनुपर्दछ। कसैको प्रभावशाली र मनलाई आकर्षित गर्ने चलाकपूर्ण मानव तर्क भाषणमा वा उपदेशमा प्रभावित भएर क्षणिक भरमा आत्मिक परिवर्तन हुनुलाई सच्चा आत्मिक परिवर्तन होइन भनेर सिकाउने पावलको दोस्रो निति थियो। बरू, बाहिरका मानिसको वचन सुनेर कसैको हृदय परिवर्तन हुन्छ भने त्यो परिवर्तन मानिसले गरेको नभएर परमेश्वरले नै गर्नु भएको काम हो भनेर विश्वास गर्नुपर्छ भनेर पावलले सिकाएका थिए (गलाती ४:१९, यूहन्ना ३:३÷८, फिलिप्पी १:६ पढ्नुहोस्)। कसैले कसैलाई इसाई बनाउँदैन बरू कोहि स्वइच्छाले इसाई बन्छ भने त्यो काम परमेश्वरको हो भन्ने पावलको ठोकुवा थियो। मानिसको बुद्धि, ज्ञान वा दर्शनलाई पनि माथ गर्ने पावलको शिक्षण शैली थियो। पावलको प्रचारमा सत्यता थियो र मानिसहरूलाई उद्धार गर्ने परमेश्वरको शक्तिशाली कामको नमूना थियो।
    
मानिसहरूलाई मख्ख पारेर पैसा कमाउने लोकप्रिय दार्शनिक वा धर्मगुरूको मनशाय थियो। मानिसहरूको दिमागमा नयाँ नयाँ कुराहरू सुनाएर मनजिति पैसा हसुर्ने काम सजिलो थियो। यो पैसाप्रति लोभी भएर सजिलोसँग धनी हुने ती दार्शनिक तथा धर्मगुरूहरूको नकारात्मक वा कमजोर पक्ष थियो। धेरै धर्मगुरूहरू ढोँगी थिए। तिनीहरू फताहा थिए। त्यो भन्दा बेसी तिनिहरू थिएन। कति ती ढोँगी धर्मगुरूहरूले श्रोता महिलाहरूको यौन शोषण गर्दथे। तर कति त इमान्दारी र अरूको हित चाहने धर्मगुरूहरू पनि थिए। तर धेरै मानिसहरूले घुमन्ते वा फिरन्ते गुरूहरूको वचनलाई गम्भिर रूपमा लिएका थिएनन्।
   
ती लोकप्रिय दार्शनिकहरू वा धोङ्गी धर्मगुरूहरूको बीचमा आफू नपर्न पावलले भरमग्दुर प्रयास गरेका थिए। उनका श्रोताहरूको पैसा वा सहयता नलिएर आफू अरू भन्दा फरक धर्मगुरू भएको आभास जनमानसमा उनले दिएका थिए। बरू आफ्नै हातले कडा काम गरेर आफ्नो जिविका चलाउँथे। पेशागत रूपमा उनी पाल बनाउने भएकोले पाललाई बनाएर त्यसबाट आर्जन गरेको पैसाले आफ्नो सुसमाचार सुनाउने काममा लगाउँथे। आफ्नै हातले काम गरेर आफ्नो काममा सहायता जुताउनु बाहेक अनेकन् शंकष्ट, दुख पिडा सहेर पावलले सुसमाचार प्रचार गरेका थिए। आफूले कसलाई र के विश्वास गरेको छ भन्ने कुरामा उनी स्पष्ट भएको थियो भनेर उनका ती क्रियाकलापहरूले देखाउँदछन्। पैसा कमाउन वा कसैबाट फायदा लिन आफू सुसमाचारको प्रचारक भएको होइन भनेर पावलको सन्देश थियो (उनी गैर÷मीशन कर्मचारी थिए अर्थात् चर्चको तलबमा काम गरेका थिएनन्)। धेरै कुराहरू गर्नु भन्दा पनि पावलको जीवन नै शक्तिशाली र जीवित प्रवचनको नमूना थियो भन्ने कुरालाई हामीले स्वीकार गर्नुपर्दछ। 
५॰ घरेलु चर्चहरू (रोमी १६:५)
   
रोमी १६:५, १ कोरन्थी १६:१९, कलस्सी ४:१५ र फिलमन १,२ पढ्नुहोस्। ती सबै पदहरूमा एउटै कुरो बोलिरहेको हामी पाउँछौँ, त्यो के हो?
    
रोमी संसारमा दुई किसिमका घरहरू थिए। एक किसिमका घरलाई डोमस भनिन्थे। आँगन वा चोकको वरिपरि बनेका एउटै परिवारको ठूलो घर वा भवनलाई डोमस भनिन्थ्यो। धनी मानिसहरूका यस्ता खालका घरहरू हुन्थे। चोकको वरिपरिरहेको त्यस्तो घरमा भेटघाट वा सभा गर्न ठूलो कोठा हुन्थ्यो। ती कोठामा ३०देखि १०० जनासम्म मानिसहरू अटाउँथे। अर्को खालको घरहरूलाई इन्सुला भनिन्थे। त्यस्ता खालका घरहरूका भुँई तलाहरूमा पसल र काम गर्ने अर्थात् कारखानाहरू हुन्थे। ती घरहरू बाटोतिर फर्किएका हुन्थे। ती घरका माथीतल्लाहरूमा भाँडामा दिने कोठाहरू हुन्थे। त्यस्ता खालका घरहरू प्रायजसो मजदूरवर्ग वा श्रमीवर्गहरूका हुन्थे। त्यस्ता खालका घरका कोठाहरू वा कारखानामा थोरै मानिसहरू अट्थ्यो। तैपनि त्यस्ता ठाँउहरूमा मानिसहरू सानातिना भेटघाट गर्दथे।
   
डोमस र धेरै जसो इन्सुला घरहरूमा ठूला परिवारहरू दुईतिन पुस्तासम्म रहन्थे। व्यापारी, आगन्तुक र दासहरू पनि ती दुवै खालका घरहरूमा रहन्थे। यदि त्यस घरको मूलीले येशूलाई ग्रहण गरे त्यस घरमा रहेका सम्पूर्ण परिवारमा ठूलो प्रभाव पर्थ्यो। चाहे सडकमा रहेका इन्सुला घर होस् वा चोक भएका ठूलो डोमस घर होस् त्यहाँ घरेलु सङ्गती हुन्थ्यो र कतिपय समयमा ती घरका कोठाहरू चर्चको निम्ति प्रयोग गरिन्थे। त्यसमा रहेका घरेलु चर्चमा त्यस घरमा रहेका परिवार र स्थानिय बासिन्दाहरू भेला हुन्थे। 
    
शहरको मुटुको नजिकमा घरेलु चर्च हुन अत्यन्त उपयुक्त हुन्थ्यो। त्यस्तो ठाउँमा अनेकन पसल र कारखाना वा वर्कशपहरू धेरै हुन्थे। व्यापारी, विभिन्न शीप भएका मानिसहरू र कामको खोजमा लागेका मजदुरहरूले त्यस शहरलाई व्यस्त राखिन्थ्यो।  यस्तै व्यस्त शहर बजारमा पावलले आफ्नो सुसमाचार प्रचारप्रसार अभियान चलाएको हुनुपर्दछ।
    
संसारको कतिपय देशहरूमा चर्च भवन नभएकोले अझै पनि घरेलु चर्च भइरहेको पाइन्छ। अझ परमेश्वरको सेवासङ्गती गर्न कुनै सार्वजनिक स्थल नभएकोले वा मनाही गरिएकोले घरेलु चर्चको विकल्प नभएको पनि पाइन्छ। कतिपय देशहरूमा त भुमिगत रूपमा घरेलु चर्च वा सङ्गती गर्न वाध्य भएको हामी पाउँछौँ।
      पावलले कसरी काम गरेका थिए भनेर केहि हदसम्म थाहा पाउन प्रेरित १८:१÷३ पढ्नुहोस्।
     
पावल जन्मैदेखि रोमी नागरिक थिए। उनी यहुदीहरूको अत्यन्त प्रतिष्ठित परिवारमा जन्मेका थिए। यसको अर्थ उनी उच्च वर्गबाट आएका थिए भनेर स्पष्ट हुन्छ। यस्तो अवस्थामा आफ्नै हातले काम गरेर आफ्नो सेवाकार्यको खर्च जुटाउनु भनेको उनको निम्ति त्याग भएको हुनुपर्दछ। हुनसक्छ उनले घरमा आफ्नो अधिकार त्यागेको थियो होला। मजदुरवर्गहरूसँग घुलमिल गरेर काम गर्न उनले चुन्दा तिनीहरूसँग आफू चिनारी हुन चाहेको पावलले देखाउँदछन्। श्रमिक वर्गहरूको बाहुल्यता भएको संसारलाई सुसमाचार प्रचार गर्ने उनको धोको वा बोझ थियो (१ कोरन्थी ९:१९÷२३)।
   
तपाईँको स्थानिय चर्च समाजसँग कत्तिको राम्रोसँग घुलमिल भएको छ? के समाजको क्रियाकलापमा तपाईँ समावेश हुनुभएको छ? के तपाईँ पनि समाजको एक अङ्ग हुनुहुन्छ भनेर समाजलाई आभास दिनुभएको छ? अर्थात् चर्च शरणम् गच्छामी भनेर चर्चलाई एक किल्लाको रूपमा प्रयोग गरेर समाजबाट तपाईँ अलग भइरहुनुभएको छ? संसार खराब छ, त्यहाँ खतरा नै खतरा छ भनेर समाजबाट छुट्टै वस्ने मनिस्थितिले तपाईँको समाजलाई प्रभु येशूको प्रभावबाट पनि अलग्याइरहनुभएको छ भन्ने कुरा के तपाईँलाई थाहा छ? (परमेश्वरले संसारलाई प्रेम गर्नु भयो भन्ने मन्त्र त हामी पढ्छौँ, तर हामीले संसारलाईचाहिँ हेयको दृष्टिले के हाम्रो अधिकार छ त? याद गर्नुहोस्, संसार भनेको मानव संसार हो जसमा येशूलाई रोज्ने वा नरोज्ने विवेक भएको हुन्छ।÷ अनुवादकको जिज्ञासा)।
उपसंहार:
थप जानकारी: ×मुक्तिदाताको दोस्रो आगमनको निम्ति पूरा तयार नहुञ्जेल विश्वको राष्ट्र र मानिसहरूको चाललाई परमेश्वरले चलाइरहनुभएको छ॰॰॰॰॰।
    
×यस समय मानव निर्मित धर्म वा गैर÷इसाई धर्मको पकड मानिसहरूमा हराउँदै गइरहेको छ। धोङ्गी, पाखण्डी, शक्तिहिन वा गलत धार्मिक शिक्षादिक्षादेखि मानिसहरू दिक्क भएका छन्। तिनीहरू थाकेका छन्। तिनीहरूको हृदयलाई संतुष्ट पार्ने धर्मको निम्ति तिनीहरू भोको छन्।"÷एलेन जी ह्वाइट, द डिजायर अभ एजेज, पृ॰ ३२बाट रूपान्तरित।
    
×स्वर्गबाट उद्धारकर्ता आउनेछ भनेर यहूदीहरूले मात्र होइन त्यस मतका बाहिरका धर्मका मानिसहरूले पनि भविष्यवाणी गरिरहेका थिए। यस्ता मानिसहरू सत्यको खोजिमा थिए। तिनीहरूलाई परमेश्वरले नै प्रेरणा दिनुभएको थियो। अन्धकार राजमा एक पछि अर्को तारा देखापरेझैँ उद्धारकर्ताको सूचना दिने त्यस्ता धर्मगुरूहरू यस संसारमा देखा परेका थिए। हजारौँ गैर÷इसाई धर्मका अनुयायीहरूको माझमा उद्धारकर्ताको आगमनको आशाले तिनीहरूको हृदय चम्किरहेका थिए।" पृ॰ ३३बाट रूपान्तरित। 
"जब पावल पहिलो पल्ट कोरिन्थमा गएका थिए तब उनी नौलो भएको कारण त्यहाँका मानिसहरूले उनलाई शङ्कास्पद रूपमा हेरेको उनले महशुस गरेका थिए। समुद्रको किनारामा रहेका ग्रीकबासीहरू व्यापारमा एकदम पोख्त थिए। पैसा कमाउनु नै धर्म र सराहनिय काम हो भनेर तिनीहरूले ठानेका थिए। त्यस मनस्थितिले गर्दा बन्द व्यापार गर्ने शैलीमा चलाख हुन तिनीहरूले सिकेका थिए। ती मानिसहरूको रहनसहन पावललाई थाहा थियो। यस्तै परिवेशमा धनी हुन वा धर्मको नाउँमा पैसा कमाउन सुसमाचार प्रचार गरेको हो भन्ने अलिकति पनि आभास उनले ती ग्रीकहरूलाई दिएका थिएनन्।॰॰॰॰सुसमाचारको सन्देशलाई गलत ढँगमा नलिओस् र सुसमाचारको सत्य नहराओस् भन्ने पावलको चाहना थियो। सुसमाचारलाई गलत ढँगमा लिने कुनै पनि तत्वलाई हटाउन पावलले भरमग्दुर प्रयत्‍न गरेका थिए।"÷एलेन जी ह्वाइट, गस्पल वर्कर्स, पृ॰ २३४, २३५बाट रूपान्तरित। 
चिन्तनमनन: 
अ॰
×गैर÷इसाई अर्थात् अरू धर्मका गुरूहरूलाई प्रेरित गरेका थिए" भन्ने एलेन जी ह्वाइटको धारणालाई तपाईँले के भन्नुहुन्छ? इसाई क्षेत्रभन्दा बाहिर पनि परमेश्वरले कत्तिको काम गर्नुहुन्छ? के कसैले येशूको बारेमा कहिलै पनि सुनेको छैन भने त्यसले मुक्ति पाउँछ र? यदि पाउँछ भने, कसरी?
आ॰ 
के आजको संसारमा कसैको व्यक्तिगत घर चर्च गर्न उपयुक्त छ त? के निर्माण गरिएको चर्च भवनमात्र चर्चको निम्ति उपयुक्त ठाउँ हो र? किन हो वा किन होइन?
इ॰ 
स्थानिय बासिन्दाहरूको बीचमा चर्चको उपस्थितिलाई लाभदायक बनाउन तपाईँको चर्चले कस्तो निति लिनुपर्दछ? हामीहरूले गर्ने जेसुकै काम पनि एक ठाउँमा ठिक हुन्छ भने अर्को ठाउँमा पनि ठीकै हुनुपर्छ भन्ने छैन। त्यस सोचलाई हामीले किन हरदम ख्याल गरिरहुनपर्दछ?
सारांश: जतिपनि पावलले सुसमाचार प्रचार गरेका कथाहरू बाइबलमा उल्लेख गरिएका छन्, ती रोमी साम्राज्यमा रहेका देशहरूमा घटेका थिए। विभिन्न दैनिक विषयहरूलाई लिएर पावलले संघर्ष गर्नुपरेको थियो। तर तिनीहरूलाई पावलले कसरी सामना गरे भनेर बाइबलमा लेखिएका पाठहरूबाट हामीले धेरै सिक्न सक्दछौँ। परमेश्वरले नै चाहनुभएको अनुसार पावलका नितिहरू बाइबलमा लेखिएका छन्। त्यसलाई अध्ययन गरेर हामीले राम्रोसँग प्रयोग गर्न सक्दछौँ। चुनौतीपूर्ण समयमा थेसलोनिका इसाईहरूलाई पावलले ‍कसरी अगुवाई गरिरहेका थिए भनेर १ र २ थेसलोनिकीका पत्रहरूबाट हामीले जान्न सक्दछौँ। 
(पुछारमा:
अरू विश्वासीहरूका धर्ममा पनि उद्धारकर्ताको आगमनको भविष्यवाणी उल्लेख गरेका थिए भन्ने  दिदिमाँ एलेन जी ह्वाइटको भनाईप्रति सहमत व्यक्त गर्दै यस अनुवादकको अनुभव यहाँ यसरी प्रस्तुत गरिएको छ: एकताका राजसभाको सदस्य हुनुभएको हिन्दु धर्मका प्रचारक स्वामी प्रपान्नाचार्यलाई उनको ×वेदमा के छ?" भन्ने पुस्तकमा भविष्यपुराणको अंशलाई उदृध गरिएको कुरालाई उहाँलाई सम्झाउँदै यस अनुवादकले उनलाई, ×येशूको बारेमा तपाईँ आफै के भन्नुहुन्छ" भनेर सोधेको थियो। हिन्दु धर्मशास्त्र भविष्यपुराणमा येशूको बारेमा स्वामी प्रपन्नाचार्यले उदृध गर्नुभएको पङ्क्ती यो छ: हुणदेशस्य मध्य वै गिरिस्थं पुरुषं शुभम्। ददर्श बलवान राजा गौराङ्ग श्वेतवस्त्रकम्।। को भवानिति त प्राह सहोवाच मुदान्वित। ईसापुत्रञ्च मा विद्धि कुमारीगर्भ सम्भवम्।।।" (भविष्यपुराण प्रसर्ग सं॰ ३ अ २, बेदमा के छ पृ॰ ६७)। (अर्थात् कुमारीको गर्भबाट ईसाको जन्म हुन्छ)। अनुवादकको जिज्ञासामा स्वामी प्रपन्नाचार्यले येशू परमेश्वर हुनुहुन्थ्यो भनेर स्वीकार गर्नुभएको थियो।
   त्यसै गरि श्री १०८ स्वामी सच्चिदानन्दलाई यस अनुवादकले येशूको बारेमा उहाँको धारणा के थियो भनेर सोध्दा ×येशू समुद्र हुनुहुन्छ र हामी सबै त्यस समुद्रमा विलय हुनुपर्दछ" भनेर जवाफ दिनुभएको थियो। त्यसरी नै हाल बित्नुभएका जनागालमा रहनुहुने प्रख्यात स्वामी सच्चिदानन्दलाई यस अनुवादकले येशूको बारेमा उहाँको विश्वास के छ भनेर सोध्दा, ×उहाँ ज्योति हुनुहुन्छ। तपाईँले जहाँ जहाँ येशूको बारेमा भन्नुहुन्छ त्यहाँ त्यहाँ ज्योति फैलाउँदै हुनुहुन्छ॰॰॰॰॰।")
(((



पावलका दिनमा थेसलोनिका

